Pan fyddwch chi mewn cyfarfod neu wers ac yn dymuno sgwrsio gyda myfyrwyr drwy’r botwm sgwrsio, cliciwch ar ‘show conversation’ ac yna bydd eich opsiynau’n ymddangos. Wedyn, gallwch deipio neges i ddechrau sgwrs gyda’ch dysgwyr. 
Un nodyn byr – os ydych chi am deipio neges ac rydych am iddi ymddangos ar linellau ar wahân, mae pwyso ‘enter’ ar ôl i chi deipio’n golygu bod pob neges yn postio’n awtomatig. Os ydych chi am ei rhoi ar linell ar wahân, mae’n rhaid i chi gofio clicio ‘format’. Helo i chi. Ac wedyn clicio ‘send’. 
Yma wedyn, mae’r opsiynau i chi gynnwys atodiadau o’ch cyfrifiadur, neu roi ‘emojis’ i ryngweithio gyda’r myfyrwyr a hefyd ‘gifs’ a sticeri. 
Os ydych chi am ddefnyddio’r apiau sydd ar gael, mae angen clicio ar yr elipsau (tri dot) ar y gwaelod ar y dde. Mae hynny’n agor yr holl apiau sydd ar gael. Yma rydyn ni’n mynd i agor ffurflenni i greu pôl. 
Oes cyfrif Netflix gyda chi, er enghraifft. Os ydych chi am i fyfyrwyr wylio rhaglen ddogfen ar Netflix, cliciwch ‘yes’ neu ‘no’. Ac yna clicio ‘save’. Ac yna, dyna sut bydd yn edrych, cewch chi ragolwg ac yna pwyso ‘send’ ac wedyn bydd y pôl yn ymddangos yn y sgwrs. Wedyn gallwch ateb eich hun os dymunwch, felly bydda i’n clicio ‘yes’. Ac wedyn ‘submit’ i gyflwyno. Yna, po fwyaf y myfyrwyr bydd gennych, y mwyaf gwahanol bydd yr atebion. Petaech am edrych ar ymatebion unigol, byddech chi’n mynd i’ch cyfrif ‘Microsoft forms’, ble byddech yn gweld y pôl. Oes cyfrif Netflix gyda chi, yn yr enghraifft yma, ac wedyn byddai modd gweld yr ymatebion a gweld ymatebion y myfyrwyr unigol. 
Os hoffech chi roi delweddau yn y sgwrs, rwy’ newydd gopïo’r ddelwedd ar sgrîn wahanol a’i gludo i mewn. Dyma hon eto. Hierarchaeth Anghenion Maslow. Wedyn gludo’r ddelwedd ac mae ar gael yna i’r myfyrwyr ei hagor a’i gweld. 
Hefyd gallwch gopïo a gludo dolenni, y gall y myfyrwyr ymweld â nhw’n aml a’u defnyddio yn ystod y sesiwn. Rwy’ newydd gopïo a gludo dolen i’r erthygl Newyddion BBC yma. 
I roi clipiau YouTube i mewn, cliciwch ar yr elipsau ac yna ar YouTube a nodi’r geiriau sydd eu hangen arnoch ar gyfer eich fideo. Wedyn pwyso ‘send’ eto. Mae hyn yn anfon yr wybodaeth at y myfyrwyr rydych chi am iddyn nhw ei gweld. 
Wedyn yr hyn sydd yn arbennig o ddefnyddiol yw bod yr holl apiau, a’r wybodaeth neu’r ffurflenni rydych chi wedi’u rhannu, a’r delweddau, ar gael i’r myfyrwyr yn y blwch sgwrsio tu allan i’r cyfarfod.
